
Harejakt i Vestre Slidre statsallmenning 

Vestre Slidre fjellstyre ynskjer deg velkomen til jakt i statsallmenningen. 

Fjellstyret legg ein del av harejaktkorta for salg gjennom Inatur

Fjellstyret understrekar at jegerar og jaktlag skal ta omsyn til kvarandre under jakta. Dette gjeld både fuglejegerar og harejegerar. Fjellstyret har fått meldingar om jegerar som ikkje respekterar vanleg god jaktmoral.  Jegerar som er i ein jaktsituasjon om det er fugl eller hare må få jakte i fred for andre jegerar.

Ver merksam på at det er att sau på beite etter at småviltjakta har take til. Dersom hunden har sprunge etter sau pliktar hundeeigar/førar å undersøkja om sauen er skada og er det mistanke om skade pliktar ein å ta kontakt med saueeigar/distriktsveterinær for nordre Valdres (tlf: 613 43888) eller oppsyn/politi.

Under harejakta føregår det og elgjakt i same området.

Fjellstyret vil minne om at det ikkje er lov å trene hundar i statsallmenningen før jakta. Etter bufelova er det bandtvang også etter den 21. august.

Til slutt vil fjellstyret minne om at jaktkort og jegeravgift ALLTID skal vera med under jakta, og kunne visast ved kontroll av jaktoppsynet eller medlemmer av fjellstyret.

Fjellstyret gjer jegerar merksam på at det ved visse tilhøve kan vera naudsynt å stoppe jakta  på kort varsel (før og under jakta) og at jaktområdet kan bli redusert. Jegerane kan ikkje rekne med å få attendebetalt delar av eller heile jaktkortet. 

Søknad om småviltjakt for neste år må vera fjellstyret i hende innan 1. april. Send gjerne søknaden likt med rapporten. Ver venleg å bruke utfylt søknad og rapport og merk konvolutten med småviltjakt.

Med ynskje om gode dagar i fjellet.
Med helsing

